
Shri Ramakrishna Stotram

ஶ்ரீராமக்ரு’ஷ்ணஸ்தோத்ரம்

லப்³த்⁴வா பாஶ்சாத்யஶிக்ஷாமக³ணிதயுவகா த⁴ர்மஹீநா விமூடா: ⁴
ஸ்வைராசார ப்ரமத்தா: ஶுப⁴மதிரஹிதா த்⁴வம்ஸமார்க³ம் க³தாஶ்ச ।

தேஷாமுத்³தா⁴ரணார்த²ம் பு⁴வநவிஜயிநம் மாத்ரு’மந்த்ரம் த³தா³நம்
வந்தே³ஶ்ரீராமக்ரு’ஷ்ணம் கலிகலுஷஹரம் பாவநம் புண்யராஶிம் ॥ 1॥

த⁴ர்மாநைக்யாத் ப்ரு’தி²வ்யாமஜநி ஜநமந:ஸ்வாஸுரீ பே⁴த³பு³த்³தி⁴-
ர்ஹிம்ஸா-த்³வேஷோத்த²தா³வாநல-த³ஹந ப⁴யவ்யாகுலே ஸர்வலோகே ।

“ஸர்வே த⁴ர்மா:ஸமாநா”இதி நிஜசரிதைர்மயாநவம் த³ர்ஶயந்தம்
வந்தே³ஶ்ரீராமக்ரு’ஷ்ணம் ஹரிஹரத³யிதம் காலிகா-லீநசித்தம் ॥ 2॥

நாதீ⁴த்ய க்³ரந்த²ராஜிம் ந ச கு³ருப⁴வநம் ஶிஷ்யரூபேண க³த்வா
வேதா³ந்தாதீத-தத்த்வம் ஸுலலித-வசநைர்ஹேலயா கீர்தயந்தம் ।

ஜ்ஞாநே துங்க³ம் மஹீத்⁴ரம் ஶிஶுமிவ ஸரலம் விஶ்வகல்யாணமூர்திம்
வந்தே³ஶ்ரீராமக்ரு’ஷ்ணம் த்³விஜகுலதிலகம் நிர்ஜரம் மாநவாக்²யம் ॥ 3॥

பா³ல்யாத் த்யாக³ஸ்ய மார்கே³ஸ்தி²ரமதிசலிதம் போ⁴க³மார்க³ஞ்ச ஹித்வா
பஶ்யந்தம் ந ப்ரபே⁴த³ம் கமபி கரத்⁴ரு’தே காஞ்சநே ம்ரு’ச்சயே ச ।

ஜித்வா ஜைவப்ரவ்ரு’ர்த்திம் ப்ரக்ரு’திஸஹசரம் ப்³ரஹ்மசர்யம் சரந்தம்
வந்தே³ஶ்ரீராமக்ரு’ஷ்ணம் ஜக³தி நிருபமம் ஸாத⁴கேஷ்வக்³ரக³ண்யம் ॥ 4॥

ஜீவந்முக்தம் மஹாந்தம் விஜித ப⁴வ ப⁴யம் ஶுத்³த⁴ஸத்த்வ-ஸ்வரூபம்
விஶ்வாராத்⁴யம் மஹிம்நா விஜித ரிபுசயம் தாபஸம் தே³வ காந்திம் ।

ப⁴க்தாநாமார்த்திராஶிம் நிஜவரவபுஷி ஸ்வேச்ச²யா தா⁴ரயந்தம்
வந்தே³ஶ்ரீராமக்ரு’ஷ்ணம் ஶரணக³-ஸத³யம் தாபித-த்ராணஹேதும் ॥ 5॥

ஶ்யாமாத்⁴யாநே நிமக்³நம் ஹஸித ருதி³தயோர்லீலயா தீ³ப்யமாநம்
“மா ! மா ! மா ! மா !” ப்³ருவாநம் சரண-ஸரஸிஜே தந்மயம் லுப்தஸம்ஜ்ஞம் ।

உத்³கீ³தே மாத்ரு’மந்த்ரே புநரபி தரஸா லப்³த⁴ ஸம்ஜ்ஞம் ஸசேஷ்டம்
வந்தே³ஶ்ரீராமக்ரு’ஷ்ணம் ஸ்மரஹர-ருசிரம் பூஜிதம் ஸர்வலோகை:॥ 6॥

1



ஶ்ரீராமக்ரு’ஷ்ணஸ்தோத்ரம்

க்³லாநௌ த⁴ர்மஸ்ய ப்ரு’த்²வ்யாம் ப்ரப⁴வதி கலுஷே பீட்³யமாநே ச ஸாதௌ⁴
து³ஷ்டாநாம் ஶாஸநாயாவதரதி பு⁴வநே விஶ்வராட்³ விஶ்வபூ⁴த்யை ।

யோ ராமோ யோ ஹி க்ரு’ஷ்ண: ஶமந-ப⁴யஹரோ மாநவ-த்ராணகர்தா
விஶ்வப்ரேமாவதாரோ த்⁴ரு’தமநுஜதநு ராமக்ரு’ஷ்ண:ஸ ஏவ ॥ 7॥

ஜாஹ்நவ்யா: புலிநே பவித்ர த⁴ரணௌ ஶ்ரீ மந்தி³ரே ஶோப⁴நே
க⁴ண்டா-ஶங்க²-நிநாத³-நித்யமுக²ரே சோங்கார-ஸந்தீ³பிதே ।

தி³வ்யே தா⁴ம்நி தி³நே தி³நே ச ப³ஹுபி: ⁴ புண்யார்தி²பி: ⁴ ஸேவிதே
லீநம் ஶ்ரீப⁴வதாரிணீ-சரணயோ:ஶ்ரீராமக்ரு’ஷ்ணம் ஸ்தும:॥ 8॥

இதி ஶ்ரீகாலீபத³ப³ந்த்³யோபாத்⁴யாய-வித்³யாவிநோத³-விரசிதம்
“ஶ்ரீஶ்ரீராமக்ரு’ஷ்ணஸ்தோத்ரம்”ஸம்பூர்ணம் ।

